
		prentsa-oharra
Hitzordua bihar izango da Vital Fundazioa Kulturunean (19:30ean)

Negoïta-Ryser bikoteak estreinatuko ditu Vital Fundazioaren 2026ko Astearte Musikalak, “neguko egun hotzetan babesleku beroa” eskainiko duen kontzertuaren eskutik

• ‘En attendant le printemps/Udaberriaren zain' deritzon programan Strauss, Debussy, Mompou, Schubert, Alessandrescu, Enescu, Ravel, Berio, Bizet, Fauré, Rachmaninov eta Britten-en lanak bildu dituzte     

Vitoria-Gasteiz, 2026ko urtarrilak 12.- Vital Fundazioaren Astearte Musikalak 2026an itzuliko dira, Gabonetako etenaldiaren ondoren, argira eta berrikuntzara gonbidatzen duen kontzerturen eskutik. Frantzia, Italia, Espainia, Alemania, Ingalaterra, Amerika, Errusia, Errumania eta Austriako musikaren bidez, Sophie Negoïta sopranoak eta Jansen Ryser piano-jotzaileak urtaroen zikloak eta hasiera berriek dakarten alaitasuna ospatuko dute. Hitzordua bihar izango da, 19:30ean, Vital Fundazioa Kulturunean (Bakea kalea 5, Dendarabako 1. solairua). 

‘En attendant le printemps Udaberriaren zain' izeneko programan Strauss, Debussy, Mompou, Schubert, Alessandrescu, Enescu, Ravel, Berio, Bizet, Fauré, Rachmaninov eta Britten-en lanak bildu dituzte. Errepertorioan “neguko egun hotz eta grisetan murgilduta, berotasun eta lasaitasun babeslekua eskaintzen duten piezak sartu dituzte: publikoarekin partekatutako atsedena”.

Negoïta–Ryser bikoteak poesiaren eta musikaren arteko topaketa aztertzea du ezaugarri nagusia, eta, aldi berean, gaur egungo Lied-erako forma berriak asmatzen dituztela nabarmendu daiteke. 2020an sortu zuten Sophie Negoïta soprano suitzar-errumaniarrak, musikari familia batean jaioak, eta Jansen Ryser piano-jotzaileak, bost urte zituela pianoa jotzen hasi zenak. Oso errepertorio zabala du bikoteak, musika klasikotik hasi eta garaikideraino. Era berean, publikoarekin lotura esanguratsua ezartzeko duen gaitasuna du ezaugarri nabarmen, eta aldizka aritzen da Suitzan nahiz atzerrian. Sarri entzun daitezke bikotearen emanaldiak Suitzako Espace 2 irratian.

Bere curriculumean, Salzburgoko Mozarteum ikastetxean izandako prestakuntza azpimarratu daiteke, Barbara Bonney, Wolfgang Holzmair eta Stephan Genz-en gidaritzapean, Lied Duoko graduondoko ikasketetan, baita Simon Lepper, Jan Schultsz eta Claudio Martínez-Mehner-en gidaritzapean egindako ikasketak ere. Austriako esperientziaren ondorioz, Miniature bere lehenengo CDa grabatu zuen bikoteak. 

2025ean Nouveaux Talents saiora gonbidatu zituzten La Chaux-de-Fonds-eko Salle de musique delakoan (Espace 2), Iasiko Ganbera Musikaren Nazioarteko Jaialdian egin zuten debuta eta Lied Basel Academy-n hartu zuten parte Patricia Petibon eta James Baillieu-rekin. Bere denboraldian kontzertuak egiten dituzte Genève-ko Grand Théâtre-n, emanaldiak arte garaikideko espazioetan, hala nola One gee in fog eta emanaldi bat Granadako MUSAG Jaialdian.

Benjamin Goubet zuzendari duen Allerseelen bikotearen bideoklipa goraipatua izan zen 2024an, eta Parisko Côté Court jaialdian hautatu zuten. Pullyko Weekend Musical (WEMP) jaialdian, Festival des Combins jaialdian eta Sylvie Courvoisier piano-jotzaileak Plateforme 10 museoan sortutako jaialdian ere aurkeztu dira.

Programa 
[bookmark: _Hlk180581351]Richard Strauss (1864-1949) 
Zueignung
Ständchen

Claude Debussy (1862-1918)
Nuit d’étoile
Green
La soirée dans Grenade

Gabriel Fauré (1845-1924)
Clair de lune
Le papillon et la fleur
Après un rêve

Luciano Berio (1925-2003)
Wasserklavier

Franz Schubert (1797-1828)
Seligkeit

Benjamin Britten (1913-1976)
The Salley gardens

George Enescu (1881-1955)
Languir me fais
Aux damoyselles paresseuses d'escrire à leurs amys

Frédéric Chopin (1810-1849)
Op.9 n.3 Nocturne

Sergei Rachmaninov (1873-1943)
Siren

Alfred Alessandrescu (1893-1959)
Cand perdeaua dragii mele

Frederic Mompou (1893-1987)
Damant de tu nomes les flors

Maurice Ravel (1875-1937)
Vocalise-étude en forme de habanera

Georges Bizet (1838-1875)
La Coccinelle

Beren hizkuntzaren eta estiloaren bidez emozio berari, hau da itxaropenari eta birjaiotzearen freskotasunari, ahotsa eman dioten musikagileak bildu ditu programak. Kolorearen, erritmoaren eta soinuaren kontrasteek irrika berean bat egiten duten begirada pertsonalak erakusten dituzte: behin eta berriro hasten den bizitza ospatzea. Schubert-etik, 1797an jaioa, Berio-raino, 1925ean jaioa, indar berberaz elkartutako ahots desberdinetara hurbilduko gaitu ibilbide horrek: esperientzia musika bihurtzea eta, bere forma guztietan, alaitasun eta hausnarketa iturri denboragabea izaten jarraitzen duela gogoraraztea.

[bookmark: _Hlk212809133]Azken sarrerak 8 euroan eros daitezke www.fundacionvital.eus webgunearen bidez; Vital Fundazioaren egoitzan (Kordoi Etxea, Aiztogile kalea, 24), astelehenetik ostegunera 8:30etik 14:00etara eta 16:30etik 19:00etara, eta ostiraletan goizez baino ez; edo aretoko leihatilan, emanaldia hasi baino ordubete lehenagotik, sarrerarik eskuragarri balego.

